
Fernández del Riego.
Letras Galegas 2023

FRANCISCO
FERNÁNDEZ
DEL RIEGO
(1913-2010)

# L E T R A S G A L E G A S 2 0 2 3
# I E S V I R X E D O M A R

Un obreiro do galeguismoAlumnado de 2º ESO
Departamento de Lingua Galega

Equipo de Dinamización
Biblioteca "María Mariño"

Fernández del Riego foi o promotor, xunto
con Xesús Ferro Couselo e Manuel Gómez
Reino, da idea da celebración do Día das
Letras Galegas. Foi no ano 1963,
coincidindo co centenario da publicación
de Cantares Gallegos, de Rosalía de Castro. 

Pedrón de Ouro (1979)
Medalla Castelao (1985)
Premio Trasalba (1988)
Doutor Honoris Causa pola Universidade de
Vigo (1992)
Premio Irmandade do Libro (1992)
Premio Otero Pedrayo (1995)
Premio Celanova Casa dos Poetas (1998)
Medalla de Ouro de Galicia (2001)
Premio Laxeiro (2004)
Día das Letras Galegas (2023)

Recibiu numerosos premios, entre os que
destacan:

Recoñecementos

Lembranzas e reflexións de
Francisco Fernández del Riego

Vida e obra de Francisco
Fernández del Riego



Del Riego e Noia

En efecto, Noia é unha vila moi antiga, e moi fermosa tamén. Antes de se construír a muralla que a
circundou, existía a fortaleza do Tapal, que defendía á vila pola banda do mar. Está chea de rueliñas e
prazas, nas que se atopan gratos recantos. Aquí e alí, esparexidas polo recinto urbano, hai históricas e
artísticas edificacións. Os visitantes vagan polas rúas sinuosas de góticos soportais, e de casas
señoriais e burguesas do século XV. Erran sen rumbo. Páranse diante da igrexa de San Martiño,
soberbio exemplar do estilo oxival galego, con reminiscencias románicas. Pero onde concentran
especial interese é na de Santa María a Nova, do século XIV. Álzase no medio dun evocador cemiterio,
ateigado de lápidas funerarias. Os visitantes vanse detendo fronte aos enterramentos. Forman o
conxunto sartegos fidalgos, lousas profesionais e gremiais, pedras sepulturais con distintivos
mariñeiros. "Desde o vello cabo do mundo á Ría de Arousa", Galicia, 1994

Debido ao seu grande traballo pola cultura
galega e á grande cantidade de obras foi
considerado un dos principais intelectuais
galeguistas do século XX e comezos do XXI,
destacando tanto en ensaios como en
narrativa, en poesía, en léxico, biografías...

Era o maior de once irmáns e rapidamente
destacou como un bo estudante.
No ano 1930 marcha a Madrid onde estuda
Dereito pero axiña regresa a Galicia coa familia e
segue estudando na Universidade de Santiago
de Compostela. Intégrase no Seminario de
Estudos Galegos e entra en contacto con
galeguistas, escribe relatos na revista Nós e
colabora coa organización xuvenil Ultreia onde
tentan dar a coñecer Galicia.

Francisco Fernández del Riego
naceu o 7 de xaneiro de 1913,
en Vilanova de Lourenzá
(Lugo) e morreu o 26 de
novembro do 2010 en Vigo.

No ano 1936, comeza a Guerra Civil e Francisco
Fernández alístase  no bando franquista para
evitar que o reprendan polas súas actividades
políticas. Ao remate da guerra, instálase en Vigo,
onde contrae matrimonio con Evelina Hervella,
no ano 1940. En Vigo, traballará no bufete de
Valentín Paz Andrade. É o encargado da revista
Industrias Pesqueras. Tamén deu clase nos
colexios Labor e Mezquita.

No ano 1950, xunto con Ramón Piñeiro e Xaime
Isla, fundan a Editorial Galaxia, co obxectivo de
recuperar a cultura despois da posguerra.
En 1953 participa na creación do Partido
Socialista Galego, do cal é elixido secretario
xeral.

No ano 1960 ingresa na Real Academia
Galega. Le o discurso titulado “Un país e unha
cultura. A idea de Galicia nos nosos
escritores”.

No ano 1997 foi elixido presidente da Real
Academia Galega, cargo que ocupou ata o ano
2001 e que modernizou notablemente:
aumentou o número de académicos,
eliminouse a presidencia vitalicia...

En 1963 comeza a publicación da
revista Grial, continuadora dos
cadernos do mesmo título e
censurados nos anos cincuenta
polas autoridades gobernativas
franquistas. Dirixirá os cen
primeiros números.

No mesmo ano créase en Vigo a Fundación
Penzol para manter o legado de Fermín
Fernández Penzol-Labandera. Francisco F. del
Riego dirixirá a Fundación ata o ano 2010.

Algunhas das súas obras son:  Cos ollos do
noso espírito (1949), Galicia no espello (1954),
Escolma de poesía galega (1955), Saudades
de Compostela (1957), A xeración Galaxia
(1996), Letras no noso tempo (1974), As
peregrinacións xacobeas (1983), Historia da
Literatura (1984), O río do tempo (1990),
Diccionario de escritores en lingua galega
(1990), A pegada das viaxes (2000), Con
Pondal en Bergantiños (2001). Lourenzá
(2004)...
En narrativa escribiu O cego de Pumardedón
(1992).


